
انسانی بیوپار کی نگرانی اور روک تھام کا دفتر: ایک جائزہ 

C I V I L I A N  S E CU R I TY,  D E M O C RAC Y,  A N D  H U M A N  R I G H TS

امریکی محکمہ خارجہ انسانی بیوپار کی روک تھام کی غرض سے دنیا بھر کے ممالک کے  ساتھ امریکی اقدامات کی قیادت کرتا ہے اور انسانی بیوپار کے خلاف امریکی حکومت کے مختلف اداروں 

میں کی جانے والی کوششوں میں رابطہ کاری میں مدد دیتا ہے۔ محکمہ خارجہ میں اور انسانی بیوپار کی نگرانی و روک تھام کے لیے مقرر کیے گئے خصوصی سفیر کی زیرقیادت ‘انسانی بیوپار 

کی نگرانی و روک تھام کا دفتر’ )ٹی آئی پی کا دفتر( غیرملکی حکومتوں، عالمی اداروں، دیگر وفاقی ایجنسیوں، سول سوسائٹی، نجی شعبے اور انسانی بیوپار کے متاثرین کی شراکت سے جدید غلامی 

کا مقابلہ کرنے کے لیے موثر حکمت عملی کو نافذ کرتا ہے۔ ٹی آئی پی کا دفتر انسانی بیوپار کے حوالے سے دو طرفہ اور کثیر الملکی سفارت کاری، مخصوص مسائل کے حل کے لیے غیرملکی 

معاونت اور انسانی بیوپار سے متعلق عوام سے رابطے کا ذمہ دار ہے۔ 

ٹی آئی پی کا دفتر 2000 میں بنائے گئے انسانی بیوپار کے متاثرین کے تحفظ کے قانون )ٹی وی پی اے( کے تحت قائم کیا گیا۔ ٹی آئی پی دفتر ‘انسانی بیوپار خصوصاً عورتوں اور بچوں کی 

خریدوفروخت کی روک تھام، خاتمے اور اس کے ذمہ داروں کو سزا دینے سے متعلق  اقوام متحدہ کے ضابطے’  کی جو کہ ‘ بین الاقوامی منظم جرائم کے خلاف اقوام  متحدہ کے کنونشن’ )پالرمو 

پروٹوکول( تکمیل کرتا ہے، مطابقت سے انسانی بیوپار کے واقعات پر، تین پی یعنی پراسیکیوشن ]قانونی کارروائی[، پروٹیکشن ]تحفظ[  اور پریونشن ]روک تھام[ کی بنیادوں پر کام کرتا ہے۔ ٹی آئی 

پی کا دفتر چار شعبوں پر مشتمل ہے جن میں رپورٹنگ و سیاسی امور، عالمی پروگرام، عوامی شمولیت اور بین الحکومتی امور اور وسائل کے انتظام و منصوبہ بندی کے شعبے شامل ہیں۔ 

رپورٹنگ اور سیاسی امور 

رپورٹنگ اور سیاسی امور کے شعبے )آر پی اے( کا بنیادی کام غیرملکی حکومتوں کے ساتھ انسانی بیوپار سے متعلقہ مسائل کو حل کرنے کے لیے امریکی سفارت خانوں کے ساتھ کام کرنا اور انسانی 

بیوپار سے متعلق سالانہ ٹی آئی پی رپورٹ تیار کرنا ہوتا ہے۔ ٹی آئی پی دفتر اور دنیا بھر میں امریکی سفارت خانے غیرملکی حکومتوں کے ساتھ باقاعدگی سے ملاقاتیں کر کے انسانی بیوپار کی روک 

تھام کے طریقوں پر بات کرتے ہیں اور قومی عملی منصوبوں نیز ٹی آئی پی رپورٹ کی سفارشات کے ذریعے قابل پیمائش پیش رفت کی حوصلہ افزائی کرتے ہیں۔ یہ سفارشات پالرمو پروٹوکول میں 

طے شدہ انسانی بیوپار کے خاتمے کے معیارات سے مطابقت رکھتی ہیں اور ان میں انفرادی ممالک کے حوالے سے ایسی مخصوص اور مقررہ سرگرمیاں ہوتی ہیں جن میں انسانی بیوپار کے خلاف 

قانون سازی کا اطلاق یا اس میں ترمیم، نفاذ قانون کی کوششوں میں اضافہ، متاثرین کو مدنظر رکھ کر تیار کردہ تحفظ کی حکمت عملی پر عملدرآمد و خدمات نیز روک تھام سے متعلق سرگرمیوں 

کی تکمیل شامل ہوتی ہے۔ 

‘ٹی آئی پی رپورٹ’ انسانی بیوپار کے مسئلے پر غیرملکی حکومتوں کے ساتھ مل کر کام کے لیے امریکی حکومت کا بنیادی سفارتی و تشخیصی ذریعہ ہوتی ہے۔ یہ دنیا بھر میں حکومتوں کی جانب 

سے انسانی بیوپار کے خلا ف کی جانے والی کوششوں سے آگاہی کا انتہائی جامع ذریعہ بھی ہے اور اس سے انسانی حقوق اور نفاذ قانون کے اس اہم مسئلے پر عالمگیر قیادت کے لیے امریکی 

حکومت کے عزم کا اظہار ہوتا ہے۔ امریکی دفتر خارجہ ٹی آئی پی رپورٹ کے ذریعے مختلف ممالک کا جائزہ ان کی حکومتوں کی جانب سے انسانی بیوپار کے خاتمے کے کم از کم معیارات پر پورا 

اترنے کے لیے کی گئی کوششوں کی بنیاد پر لیتا ہے۔ یہ معیارات ‘ٹی وی پی اے’ کے سیکشن 108 میں طے کیے گئے ہیں۔ 2010 سے اب تک ٹی آئی پی رپورٹ میں انسانی بیوپار کے خلاف امریکی 

حکومت کی کوششوں کی درجہ بندی بھی انہی کم از کم معیارات کے تحت کی گئی ہے۔ 2001 سے اب تک ٹی آئی پی رپورٹ میں شامل اور درجہ بند ہونے والے ممالک اور علاقہ جات کی تعداد 

دوگنا سے زیادہ ہو کر 187 تک پہنچ گئی ہے۔ عالمی سطح پر ٹی آئی پی رپورٹ کے ذریعے قانون سازی، قومی عملی منصوبوں اور ‘تین پی’ نمونے کے تحت انسداد دہشت گردی سے متعلق پالیسیوں 

اور پروگراموں پر عملدرآمد کی رفتار تیز کرنے میں مدد ملی ہے۔ 

عالمی پروگرام 

2001 سے اب تک ٹی آئی پی کا دفتر  انسانی بیوپار کے خاتمے کے سلسلے میں 960 سے زیادہ منصوبوں پر کام کر چکا ہے اور اس سلسلے میں بیرون ملک 30 کروڑ ڈالر سے زیادہ امداد دی گئی ہے۔ 

ٹی آئی پی کا دفتر  اپنی ترجیحات انُ رجحانات اور سفارشات اور ‘تین پی’ نمونے کو مدنظر رکھتے ہوئے طے کرتا ہے جن کی نشاندہی ٹی آئی پی رپورٹ میں کی جاتی ہے۔ عالمی پروگرام )آئی پی( 

کا شعبہ سالانہ علاقائی پروگراموں سے متعلق حکمت عملی ترتیب دیتا ہے، امداد کا ایک مسابقتی عمل تیار کرتا ہے، زیرتکمیل منصوبوں پر نظر رکھتا ہے اور عالمی اداروں اور غیرسرکاری تنظیموں 

سمیت امداد وصول کرنے والوں کو تکنیکی معاونت فراہم کرتا ہے۔ آئی پی سیکشن محکمہِ خارجہ اور دیگر حکومتی اداروں کے حکام کے ساتھ انسانی بیوپار کے خاتمے کے سلسلے میں تیار کیے 

گئے پروگراموں کے حوالے سے اشتراک کرتا ہے اور تعاون میں اضافے کے لیے دیگر دوطرفہ اور نجی عطیہ دہندگان کے مابین رابطہ کاری میں اضافہ کرتا ہے۔ 

U N I T E D  STAT E S  D E PA RT M E N T  O F  STAT E



ٹی آئی پی کے دفتر کے پروگراموں میں درج ذیل پروگرام شامل ہیں: 

دوطرفہ و علاقائی: کئی برسوں پر محیط  وہ منصوبے جو انسانی بیوپار کے خاتمے کے سلسلے میں قانونی کارروائی، تحفظ اور روک تھام کے مقاصد کو فروغ دیتے  ہیں۔ 

بچوں کے تحفظ کی مضبوط شراکت کاریاں: کئی برسوں پر محیط وہ پروگرام جن کے تحت چنیدہ ممالک میں بچوں کی خریدوفروخت سے نمٹنے کی خاطر مقامی سطح پر کی جانے والی 

کوششوں میں مدد کے لیے دوسری حکومتوں  سے دوطرفہ مذاکراتی شراکتوں کی معاونت کی جاتی ہے۔ 

تربیت اور تکنیکی معاونت: ایسی قلیل مدتی سرگرمیاں جن کے ذریعے انسانی بیوپار کی روک تھام کے لیے حکومتی اور سول سوسائٹی کی صلاحیتوں میں اضافہ کیا جاتا ہے اور حکومتی 

اداروں کو فوری ضروریات سے نمٹنے کے قابل بنانے کے لیے زیادہ سے زیادہ تکنیکی معاونت فراہم کی جاتی ہے۔ 

متاثرین کی ہنگامی مدد: ہنگامی حالات میں انسانی بیوپار کے متاثرین کی انفرادی صورت حال کی روشنی میں فوری مدد مہیا کی جاتی ہے۔ 

تحقیق و اختراع: قلیل مدتی اور کئی سالوں پر محیط انِ منصوبوں کے ذریعے نامکمل تحقیقی ضروریات پوری کی جاتی ہیں اور انسانی بیوپار کی روک تھام کے اختراعی طریقے تلاش 

کیے جاتے ہیں۔ 

عوامی شمولیت اور بین الحکومتی امور

ٹی آئی پی کے دفتر کا عوامی شمولیت اور بین الحکومتی امور )پی ای آئی اے( کا شعبہ کانگریس، میڈیا، این جی 

اوز، امریکی حکومت کے دیگر اداروں، کثیرالجہتی تنظیموں، کاروباری اداروں، ماہرین تعلیم، تحقیقی اداروں اور 

متاثرین کے ساتھ مل کر جدید غلامی کے خلاف امریکی حکومت کی کوششوں کے بارے میں آگاہی پیدا کرنے کے 

ساتھ ساتھ  مذکورہ کوششوں کی مضبوطی کے لیے شراکتیں قائم کرتا ہے۔ یہ شعبہ انسانی خریدوفروخت کی نگرانی 

اور روک تھام کے لیے قائم کی گئی صدر کی سرکاری اداروں کی ٹاسک فورس )پی آئی ٹی ایف( کے چیئرمین کی 

حیثیت سے وزیرخارجہ کی ذمہ داریوں میں معاونت کرتا ہے۔ یہ کابینہ کی سطح کا ادارہ ہے جو ‘ٹی وی پی اے’ 

کے تحت انسانی بیوپار کی روک تھام کے لیے امریکی حکومت کی وسیع تر کوششوں کو باہم مربوط بنانے کے لیے 

تشکیل دیا گیا ہے۔ یہ ٹاسک فورس انسانی بیوپار کے بارے میں امریکی مشاورتی کونسل کی معاونت بھی کرتی 

ہے۔ یہ کونسل انسانی بیوپار کے متاثرین پر مشتمل ہوتی ہے اور اس کا کام انسانی بیوپار کے خاتمے کے حوالے  

سے وفاقی  پالیسیوں پر ‘پی آئی ٹی ایف’ کے لیے سفارشات تیار کرنا ہوتا ہے۔ پی ای آئی اے سیکشن ٹی آئی پی 

کے دفتر کی کانگریس کے ساتھ رابطوں میں بھی معاونت کرتا اور اس بات کو یقینی بناتا ہے کہ ارکان کانگریس 

اور ان کا عملہ انسانی بیوپار کے خاتمے کے حوالے سے دفتر خارجہ کے اقدامات سے آگاہ رہیں۔ علاوہ ازیں پی ای  

آئی اے سیکشن ٹی آئی پی کے دفتر  کے میڈیا سے متعلق امور اور عوامی مہمات کو بھی منظم کرتا ہے جس کا 

مقصد جدید غلامی کے حوالے سے آگاہی پیدا کرنا اور اس کا مقابلہ کرنے کے لیے عملی اقدامات میں تیزی لانا ہے۔ 

ٹی آئی پی کے دفتر کے لیے، ‘پی ای آئی اے’ سیکشن کے اندر ایک کثیرالجہتی امور کی ٹیم  تمام معاملات پر جن 

اداروں کے لیے مرکزی رابطے کا کام کرتی ہے انُ میں اقوام متحدہ، محنت کی عالمی تنظیم، یورپ کی تنظیم برائے 

سلامتی و تعاون، انسانی سمگلنگ ، انسانی بیوپار اور متعلقہ بین الاقوامی جرائم سے متعلق بالی عمل، امریکی 

ریاستوں کی تنظیم اور دیگر کثیرالجہتی ادارے شامل ہیں۔ 

وسائل کا اہتمام و منصوبہ بندی

وسائل کے اہتمام اور منصوبہ بندی )آرایم پی( کا شعبہ ٹی آئی پی کے دفتر کو تزویراتی منصوبہ بندی، کارکردگی کی نگرانی، نتائج کی جانچ پڑتال، بجٹ کی ترتیب، بیرون ملک امداد کی 

ترسیل، ریاستی کاموں کے لیے وسائل، انسانی وسائل، رابطے کی خدمات، عمومی خدمات، سفری معاونت اور ٹھیکوں کے حوالے سے انتظامی مدد مہیا کرتا ہے۔ 

